
	 	 	
	
ᑕᑎᒋᔭᐅᔪᑦ ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ ᐊᒻᒪ ᐆᒻᒪᖅᑯᑎᑐᕐᓇᑦᑎᐊᖅᑐᓂᒃ ᐱᔨᑦᑎᕋᓲᖑᓂᖏᓐᓂᒃ ᓄᓇᕗᒥᐅᓄᑦ, ᑕᒪᐃᑎᒍᑦ 

ᐱᐅᓯᕆᔭᐅᔪᖅᑎᒍᑦ ᐊᓯᖔᖏᑦᑎᒍᓪᓗ ᐆᒻᒪᖅᑯᑎᑐᕈᓯᕐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) ᐊᑐᐃᓐᓇᕈᖅᑎᑦᑎᓲᖑᕗᑦ 

ᐱᕕᒃᓴᕈᓘᔭᓂᒃ ᑕᐃᒃᑯᓄᖓ ᖃᐅᔨᓇᓱᒃᐸᒃᑐᓄᑦ ᐊᔪᙱᓐᓂᖏᓐᓂᒃ ᐱᕚᓪᓕᕐᓇᕐᓂᖅᓴᓂᒃ ᐊᔪᕐᓇᕐᓂᖅᓴᓂᒡᓗ ᐱᓕᕆᔪᒪᓲᓄᑦ. ᐃᕝᕕᓯᐅᑕᐅᖅᑰᔨᕙ? 

ᓴᓇᔨᐅᖃᑎᒌᒃᑎᓐᓄᑦ ᐃᓚᐅᓇᓱᒍᓐᓇᖅᐳᑎᑦ. ᐱᓕᕆᕝᕕᒃᐳᑦ ᐱᕕᑐᑦᑎᐊᖅᑐᑦ, ᖃᓄᕈᓘᔭᖅ ᐱᓕᕆᐊᓪᓚᓚᐅᖅᖢᑕ ᐊᑭᓕᖅᑕᐅᑦᑎᐊᕐᓇᖅᑐᖅ, 

ᐃᑲᔪᕈᓐᓇᖅᖢᑕᓗ ᓄᓇᕗᒥᐅᑦ ᖃᓄᐃᙱᑦᑎᐊᕈᓯᖏᓐᓄᑦ ᐃᖅᑲᓇᐃᔮᕆᔭᕐᓄᑦ ᐱᕚᓪᓕᕈᑕᐅᔪᓐᓇᖅᑐᓄᑦ − ᒫᓐᓇ ᐊᒻᒪ ᓯᕗᓂᒃᓴᑦᑎᓐᓂ.  

ᐃᒡᓗᒋᔭᐅᔪᓕᕆᔨᒃᑯᓐᓄᑦ ᐊᐅᓚᑦᑎᔨ (ᓴᖅᑭᑕᐅᒃᑲᓐᓂᖅᑐᖅ) 

ᐃᖃᓗᐃᑦ, ᓄᓇᕗᑦ – ᓇᓗᓇᐃᒃᑯᑕᑉ ᓈᓴᐅᑖ QEC-16-038 

ᐅᓇ ᐊᓕᐊᓇᐃᑦᑎᐊᕈᓐᓇᖅᑐᖅ ᓴᓈᒃᓴᖅ ᐃᒡᓗᒋᔭᐅᔪᓕᕆᔨᒃᑯᑦ ᐊᖓᔪᖅᑳᒧᑦ ᐱᑐᐃᓐᓇᕆᐊᖃᖅᑐᒧᑦ ᑲᒪᔨᐅᓗᓂ ᑕᒪᐃᓐᓄᑦ ᐊᐅᓚᑕᐅᔭᕆᐊᓕᖕᓄᑦ 

ᐃᒡᓗᖁᑎᒋᔭᐅᔪᓂᒃ ᐱᓕᕆᐊᒃᓴᓂᒃ ᐱᖃᓯᐅᑎᕙᒡᓗᓂᒋᑦ ᓇᖕᒥᓂᕆᔭᐅᔪᑦ ᐊᒻᒪ ᐊᑐᖅᑐᐊᖅᑕᐅᔪᑦ ᓴᓇᔨᓄᑦ ᐃᒡᓗᖁᑎᒋᔭᐅᔪᑦ ᐊᒻᒪ 

ᑮᓇᐅᔭᓕᐅᕐᕕᐅᔪᓄᑦ ᑭᓱᓕᕆᕝᕕᖕᓄᑦ, ᐊᐅᓚᐅᑎᖃᕐᕕᖕᓂ ᐊᒻᒪ ᐆᒻᒪᖅᑯᑎᖃᕐᕕᖕᓂᒃ, ᐊᒻᒪ ᓄᓇᖁᑖᓂᒃ.  

ᐅᖃᕐᕕᖃᖅᐸᒡᓗᓂ ᐊᖓᔪᖅᑳᑉ ᑐᒡᓕᐊᓄᑦ, ᑲᒪᔨᒋᔭᐅᕙᒡᓗᓂᓗ ᐱᓕᕆᔨᓄᑦ ᐃᒡᓗᒋᔭᐅᔪᓕᕆᔨᒃᑯᑦ ᐊᐅᓚᑦᑎᔨᑦ ᐃᖅᑲᓇᐃᔭᖅᑎᓄᑦ, 

ᐊᐅᓚᑦᑎᖃᑦᑕᕐᓂᐊᖅᐳᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᑮᓇᐅᔭᓕᐅᕈᑕᐅᓇᓱᐊᖅᐸᒃᑐᓂᒃ ᐱᐅᓯᖃᕐᓗᑎᑦ ᖃᐅᔨᒪᒋᐊᖅᐸᒡᓗᒋᑦ 

ᐊᑭᓪᓗᐊᖓᓂᒃ ᐱᓕᕆᐊᖑᖕᒪᖔᑕ, ᑕᑯᒃᓴᐅᑎᑦᑎᓗᓂ ᐅᒃᐱᕐᓇᑦᑎᐊᕐᓂᖓᓂᒃ ᐱᓇᓱᐊᑦᑎᐊᕐᓂᖓᓂᒡᓗ, ᐃᓚᓕᐅᔾᔨᕙᒡᓗᓂᓗ 

ᐊᑦᑕᕐᓇᖅᑕᐃᓕᓂᕐᒧᑦ ᐊᐅᓚᑦᑎᔾᔪᓯᕐᓂᒃ, ᐃᑲᔪᖅᓱᐃᕙᒡᓗᓂᓗ ᐱᔨᑦᑎᕋᐅᑎᑦ ᑐᕌᒐᕆᔭᖏᓐᓂᒃ ᑲᑐᔾᔨᖃᑎᒌᒡᕕᖕᓄᑦ. ᑖᓐᓇ 

ᐱᓇᓱᐊᓪᓚᕆᓂᐊᖅᑕᖓ, ᐱᔪᓐᓇᕐᓂᖃᑦᑎᐊᕐᓗᓂ ᓄᒃᑎᖅᑕᐅᖁᔨᕙᒡᓗᓂ, ᓴᓂᕐᕙᐃᕙᒡᓗᓂ ᐃᒡᓗᒃᓴᓂᒃ, ᑳᓐᑐᓛᓂᒃ ᕿᒥᕐᕈᕙᒡᓗᓂ, 

ᐃᒡᓗᓕᐊᖑᔪᒃᓴᓂᒃ ᐸᕐᓇᐃᕙᒡᓗᓂ, ᑕᐅᑦᑐᒃᓴᖏᓐᓂᒃ ᐋᖅᑭᒃᓱᐃᕙᒡᓗᓂ, ᐊᒻᒪ ᑮᓇᐅᔭᓕᕆᔾᔪᑎᒃᓴᖏᓐᓂᒃ ᖃᐅᔨᒪᔨᑕᐅᕙᒡᓗᓂ, 

ᐊᑐᖅᑐᐊᖅᑕᐅᔾᔪᑎᓂᒃ ᓄᖅᑲᖅᑎᑦᑎᕙᒡᓗᓂ, ᐱᕙᒌᔭᖅᐸᒡᓗᓂ ᐊᒻᒪ ᐊᐅᓚᑦᑎᕙᒡᓗᓂ $4.5-ᒥᓕᐊᓐ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᑦ ᐊᑐᖅᑐᒃᓴᓂᒃ, ᐊᒻᒪᓗ ᑮᓇᐅᔭᓪᓚᕆᖕᓂᒃ ᑮᓇᐅᔭᓪᓚᕆᙳᖅᑎᑲᐅᑎᒋᔭᒃᓴᓂᒡᓘᓐᓃᑦ ᐱᓯᒪᕙᒡᓗᓂ ᐊᒻᒪ ᓄᖅᑲᖅᑎᑦᑎᕙᒡᓗᓂ.  

ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏ ᐅᑯᓂᖓ ᐃᓚᖃᖅᐳᑦ:  

• ᐱᓕᕆᖃᑎᒋᕙᒡᓗᓂᒋᑦ ᐃᒡᓗᓂᒃ ᓇᖕᒥᓂᖃᖅᑎᑦ ᓈᒻᒪᙱᓪᓕᐅᕈᑎᓂᒃ ᖃᓄᖅᑑᖃᑎᒋᕙᒡᓗᓂᒋᑦ, ᓄᖅᑲᖅᑎᑦᑎᕙᒡᓗᓂ ᐊᑐᖅᑐᐊᕈᑎᓂᒃ ᐊᒻᒪ 

ᐋᔩᖃᑎᖃᖅᐸᒡᓗᓂ ᓄᑖᓂᑦ ᐊᑐᖅᑐᐊᕈᑎᓂᒃ;  

• ᖃᐅᔨᓴᖅᐸᒡᓗᓂ ᐱᔨᑦᑎᕋᐅᑎᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᐃᒡᓗᖁᑎᖃᖅᑎᓂᒃ ᖃᐅᔨᒪᔭᐅᖁᓪᓗᒍ ᑳᓐᑐᓛᒃᑯᑦ ᐊᖏᖃᑎᒌᒍᑎᖏᓐᓂᒃ 

ᓈᒻᒪᒃᓴᑦᑎᐊᕋᓗᐊᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓄᑦ;  

• ᐱᕙᒌᔭᖅᐸᒡᓗᓂ ᖃᓄᐃᓕᕙᓪᓕᐊᔪᑦ ᐅᓂᒃᑳᓂᒃ ᐃᓚᓕᐅᑎᕙᓪᓕᐊᕙᒡᓗᓂᒋᓪᓗ ᐱᔭᐅᔭᕆᐊᖃᖅᑐᑦ ᑐᒃᓯᕋᐅᑕᐅᓯᒪᔪᒧᑦ ᐱᓕᕆᔾᔪᑎᑦ 

ᐸᕐᓇᐅᑎᓄᑦ ᑮᓇᐅᔭᑦ ᐊᑐᖅᑐᒃᓴᓄᑦ;  

• ᖃᐅᔨᒪᓇᓱᒃᐸᒡᓗᓂ ᐱᓕᕆᐊᒥᒃ ᐊᑐᓕᖅᑎᑕᐅᕙᓪᓕᐊᔪᓂᒃ, ᐃᓚᓕᐅᑎᓗᒋᑦ ᑳᓐᑐᓛᑦ ᐊᒻᒪ ᑮᓇᐅᔭᓕᕆᔾᔪᑎᓄᑦ ᐱᓕᕆᐊᖑᕙᓪᓕᐊᔪᑦ, 

ᒪᓕᑦᑎᐊᖅᐸᒡᓗᓂᓗ ᐱᓕᕆᐊᒃᓴᕆᑎᑕᐅᔪᓄᑦ ᐅᐸᓗᖓᐃᔭᐅᑎᓄᓪᓗ ᐸᕐᓇᐅᑎᓂᒃ;  

• ᐃᓚᐅᕙᒡᓗᓂ, ᐊᒻᒪ ᓯᕗᓕᖅᑎᒋᔭᐅᕙᒡᓗᓂ ᐅᑯᓇᓂ, ᐱᓕᕆᐊᒃᓴᓕᐅᖃᑎᒌᓂᒃ ᐅᕝᕙᓘᓐᓃᑦ ᐱᓕᕆᔨᐅᖃᑎᒌᓂᒃ ᐱᕙᓪᓕᐊᑎᑦᑎᕙᓪᓕᐊᔪᓂᒃ 

ᐊᐅᓚᑦᑎᕙᓪᓕᔪᓂᒡᓗ ᐱᓕᕆᐊᓂᒃ, ᐱᓕᕆᐊᖑᔪᒃᓴᑦ ᐊᒻᒪ ᐱᓕᕆᐊᖑᔭᕆᐊᓕᑦ, ᐱᕙᒌᔭᖅᐸᒡᓗᓂᓗ ᖃᐅᔨᓴᖅᑕᐅᔪᒃᓴᓂᒃ, ᐊᐅᓚᑦᑎᔾᔪᑎᓄᑦ 

ᐅᓂᒃᑳᓂᒃ, ᑲᑎᒪᔾᔪᑕᐅᔪᓂᒃ, ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐃᓂᕐᒥᒃ, ᐱᓕᕆᐊᒃᓴᕆᔭᐅᔪᓂᒃ ᐊᒻᒪ ᐅᓂᒃᑲᐅᓯᐅᓂᐊᖅᑐᓂᒃ ᐊᐅᓚᑦᑎᔨᒻᒪᕆᖕᓄᑦ;  

• ᖃᐅᔨᓴᖅᐸᒡᓗᓂ ᐊᑐᖅᑕᐅᓪᓚᕆᒃᑐᓂᒃ ᐅᑯᓂᖓᓗ ᑮᓇᐅᔭᑦ ᐊᑐᖅᑐᒃᓴᓄᑦ ᐊᑭᓕᖅᓱᕆᐊᓖᑦ ᐊᒻᒪ ᐋᖅᑭᒃᓯᕙᒡᓗᓂ ᓄᑕᐅᙱᑦᑐᐊᓗᖕᓂᒃ 

ᐊᑭᓕᕆᐊᓕᖕᓂ ᐊᔾᔨᒌᙱᑦᑐᓂᒃ;  

• ᐱᓕᕆᕙᒡᓗᓂ ᐊᑐᔅᓲᔭᕈᓐᓇᕐᓂᖏᑕ ᐊᑭᖏᓐᓂᒃ ᐃᑲᔪᕋᓱᒡᓗᓂᒋᑦ ᐱᖁᑎᓕᕆᔨᓂᒃ ᐃᓱᒪᓕᐅᕆᔨᑦ;   

• ᐱᔪᓐᓇᖅᑎᑦᑎᕙᒡᓗᓂ ᐊᑭᑦᑐᕋᐅᑎᒃᓴᓂᒃ ᐋᖅᑭᒃᓯᒪᐅᑎᒃᓴᓄᑦ ᐊᓯᖏᓐᓄᓪᓗ ᐱᔨᑦᑎᕋᐅᑎᓄᑦ; ᐊᒻᒪ  

• ᐊᖏᖅᑎᐅᓗᓂ ᐊᑭᓕᖅᓱᕆᐊᓕᖕᓂᒃ ᓇᖕᒥᓂᕆᔭᐅᔪᓂᒃ ᐋᖅᑭᐅᒪᔪᓕᕆᔨᓄᑦ ᐊᒻᒪ ᓱᕋᒃᓯᒪᔪᓕᕆᔨᓂᒃ ᐊᒻᒪ ᓴᓇᔭᐅᔪᒃᓴᓂᒃ.  

ᐅᑯᐊ ᐊᔪᙱᑦᑕᕆᐊᖃᖅᑕᖏᑦᑕ ᐃᓚᖏᑦ:  

• ᐃᓕᓐᓂᐊᖅᑕᒥᓄᑦ ᐃᓕᑕᕆᔭᐅᔾᔪᑎᑖᖅᓯᒪᓗᓂ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᑖᖅᓯᒪᓗᓂ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᕐᒥᒃ ᐅᕝᕙᓘᓐᓃᑦ   

  ᑲᑎᖅᓱᒐᕐᓂᒃ ᐃᓕᓐᓂᐊᕈᑎᒥᓄᑦ ᐊᒻᒪ ᐱᓕᕆᖃᑦᑕᖅᓯᒪᔭᖏᓐᓄᑦ;  

• ᐃᒻᒪᖄ ᐅᑭᐅᓄᑦ 7−ᓄᑦ ᐃᒡᓗᒋᔭᐅᔪᓕᕆᔨᒃᑯᓐᓂ ᐊᐅᓚᑦᑎᔨᐅᓂᑰᓗᓂ ᐊᖓᔪᖅᑳᕆᔭᐅᖃᑦᑕᕐᓂᑰᓗᓂ ᐅᕝᕙᓘᓐᓃᑦ  

  ᐊᐅᓚᑦᑎᔨᒋᔭᐅᖃᑦᑕᕐᓂᑰᓗᓂ;  

• ᐱᖁᑎᒋᔭᐅᔪᓂᒃ ᐊᐅᓚᑦᑎᕕᖕᒥ (RPA) ᑎᓕᔭᐅᓯᒪᓗᓂ (ᐅᕝᕙᓘᓐᓃᑦ ᓯᕗᒻᒧᑦ ᐱᓇᓱᐊᕐᓗᓂ);  

• ᖃᐅᔨᒪᒃᐸᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᐊᒐᕐᓂᒃ, ᐱᓕᕆᐊᕆᕙᒃᑕᖏᓐᓂᒃ ᐊᒻᒪ ᒪᓕᒋᐊᖃᖅᑕᖏᓐᓂᒃ;  

• ᖃᐅᔨᒪᓗᓂ ᐃᒡᓗᕐᔪᐊᓂᒃ, ᐃᑭᓴᕋᐃᑦᑐᓂᒃ, ᑲᑉᐳᔾᔭᖅᑐᓅᖅᑐᓂᒃ ᐊᒻᒪ ᓱᓪᓗᓕᕆᓂᕐᒧᑦ ᓇᓗᓇᐃᒃᑯᑕᕐᓂᒃ ᐊᒻᒪ ᒪᓕᒐᓕᐊᖑᓯᒪᔪᓂᒃ;  

• ᖃᐅᔨᒪᓗᓂ ᑳᓐᑐᓛᒃᑎᑦᑎᓂᕐᒥᒃ ᐊᒻᒪ ᓂᐅᕕᐊᕆᓂᐊᕐᓗᒋᑦ ᐊᑐᐊᒐᕐᓂᒃ;  

• ᐃᓅᖃᓐᓂᑦᑎᐊᕐᓗᓂ ᖃᐅᔨᓇᓱᒍᓐᓇᑦᑎᐊᕐᓗᓂᓗ ᖃᓄᑐᐃᓐᓇᖅ ᐱᔾᔪᑕᐅᔪᓂᒃ ᐊᒻᒪ ᐱᓕᕆᐊᖑᑦᑎᐊᖅᑐᓂᒃ;  

• ᐃᒡᓗᖁᑎᒋᔭᐅᔪᓕᕆᔨᓄᑦ ᐊᐅᓚᑦᑎᔨᐅᔪᓐᓇᕐᓗᓂ;  

• ᐱᕙᒌᔭᕈᓐᓇᕐᓗᓂ ᐊᐅᓚᑦᑎᔪᓐᓇᕐᓗᓂᓗ ᐊᑭᑐᔪᐊᓗᖕᓂᒃ ᐃᒡᓗᒋᔭᐅᔪᓕᕆᔨᓄᑦ ᐊᐅᓚᑦᑕᕆᐊᓕᖕᓂ ᑮᓇᐅᔭᑦ ᐊᑐᖅᑐᒃᓴᓂᒃ; ᐊᒻᒪ  

• ᕼᐋᒻᒪᓚᒃᑯᑦ ᐃᒡᓗᖁᑎᖏᓐᓂᒃ ᐊᒻᒪ ᐃᒡᓗᒥᐅᑕᖏᓐᓂᒃ ᐱᓕᕆᖃᑕᐅᔪᓐᓇᑦᑎᐊᕐᓗᓂ.  

• ᖃᐅᔨᒪᑦᑎᐊᕐᓗᓂ ᓄᓇᕗᒻᒥ, ᓄᓇᖓᓐᓂᒃ, ᐅᖃᐅᓯᖓᓐᓂᒃ ᐊᒻᒪ ᐃᓕᖅᑯᓯᖓᓐᓂᒃ ᐃᑲᔫᑎᖃᑦᑎᐊᕋᔭᖅᑐᖅ. 



	 	 	
	
• ᓇᓗᓇᐃᒃᑯᑕᖅᑖᖅᓯᒪᓗᓂ ᐃᒡᓗᒋᔭᐅᔪᓕᕆᔨᒃᑯᓐᓄᑦ ᐊᐅᓚᑦᑎᔨᒧᑦ (CPM) ᑎᓕᔭᐅᓯᒪᒃᐸᑦ ᐃᑲᔫᑎᖃᑦᑎᐊᕋᔭᕐᒥᔪᖅ. 

 

 

 

 

ᑮᓇᐅᔾᔭᒃᓴᑎᑦᑎᔪᓐᓇᖅᑐᒍᑦ ᐱᒋᐊᕐᓗᒍ $100,425 ᐊᕐᕌᒍᒧᑦ ᐊᒻᒪ ᐊᑕᖏᑦᑎᐊᕐᓗᒋᑦ ᐃᑲᔫᓯᐊᖅᑖᖅᐸᒡᓗᓂ, ᐊᒻᒪᓗ ᐅᑭᐅᖅᑕᖅᑐᒥᐅᑕᐅᓂᕐᒧᑦ 

ᐃᑲᔫᓯᐊᖅᑖᖅᐸᒡᓗᓂ $15,016 ᐊᕐᕌᒍᒧᑦ. ᐅᓇ ᓴᓈᒃᓴᖅ ᐃᓚᓕᐅᔾᔭᐅᓯᒪᙱᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᑐᒌᓄᑦ. 

ᐃᖅᑲᓇᐃᔭᓕᕋᔭᖅᑐᖅ ᐃᒡᓗᖃᖅᑎᑕᐅᔪᓐᓇᕋᔭᖅᑐᖅ.  

ᓄᓇᕗᒥᐅᑕᑦ ᐃᓄᐃᑦ ᓂᕈᐊᕆᔭᐅᓂᖅᓴᐅᓂᐊᖅᑐᑦ.  

ᑎᑎᖅᑲᑎᒍᑦ ᐱᓇᔪᖃᑕᐅᔪᓐᓇᖅᐳᓯ ᐅᓇ ᐅᓪᓗᖅ ᑎᑭᓚᐅᙱᓐᓂᖓᓂ ᔪᓚᐃ 28, 2017, ᐅᑯᓄᖓ: hr@qec.nu.ca 

ᐅᕝᕙᓘᓐᓃᑦ ᐅᑯᐊ ᑎᑎᕋᕐᕕᒋᓗᒋᑦ: ᐃᖅᑲᓇᐃᔭᖅᑐᓕᕆᔩᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ, ᑎᑎᖅᑲᒃᑯᕕᐊ 420, ᖃᒪᓂ’ᑐᐊᖅ, 

ᓄᓇᕗᑦ X0C 0A0.  

ᓴᓈᒃᓴᒥᒃ ᐱᓇᔪᒃᑐᓕᒫᑦ ᖁᔭᒋᔭᐃᓐᓇᕆᔭᕗᑦ; ᑭᓯᐊᓂ, ᑕᐃᒃᑯᐊ ᓂᕈᐊᖅᑕᐅᔪᑐᐊᑦ ᐃᓱᒪᒋᔭᐅᒃᑲᓐᓂᕈᒪᓗᑎᒃ ᖃᐅᔨᒋᐊᕐᕕᐅᔪᑑᓂᐊᖅᑐᑦ. 

            

           qec.nu.ca 


